NODIADAU I ATHRAWON

D.S.  Rhaid cael ‘Flash’ ar eich cyfrifiadur cyn y gellir defnyddio’r rhaglen hon.  Gellir lawrlwytho’r ‘plugin’ diweddara oddi ar  www.macromedia.com/shockwave/download 

	Mae gan Gari …

	Nod

Ymarfer y patrwm iaith Mae gan … a defnyddio enwau ac ansoddeiriau i ddisgrifio.

	Rhagbaratoad

Rhaid i ddisgyblion fod yn gyfarwydd â’r canlynol:
· y patrwm iaith Mae gan …
· enwau: sbectol clustdlws
· ansoddeiriau: mawr, bach 
· lliwiau



	Cynnwys

Ceir llun o Gari ar y sgrîn gyda detholiad/dewisiad o sbectolau a chlustdlysau y gellir eu llusgo o gwmpas y sgrîn.  Dylid cyflwyno’r gweithgaredd hon ar y bwrdd gwyn rhyngweithiol.

	Gweithgareddau

Gweithgaredd 1 

· Dosbarth cyfan

Yr athro/athrawes i ddewis disgybl i ddod at y bwrdd gwyn i lusgo sbectol a’i gosod ar wyneb Gari.  Yna gall y disgybl gwblhau’r frawddeg gan ddefnyddio’r ysgrifbin neu’r allweddell symudol. Yr athro/athrawes i ddewis disgybl arall i ddod at y bwrdd gwyn i lusgo clustdlws a’i osod ar wyneb Gari.  Rhaid i’r disgybl ysgrifennu brawddeg gyfan y tro hwn.  Gellir ymestyn y frawddeg (yn ôl gallu’r disgybl) i gynnwys lliw yr eitem a maint y clustdlws.

· Gwaith pâr ar gyfrifiaduron unigol

Gall y disgyblion weithio mewn parau gan gymryd tro i lusgo’r eitemau a chreu brawddegau.  Rhaid ysgrifennu’r frawddeg ar bapur gan na fydd yn bosibl teipio ar gyfrifiadur unigol. 





